
სსიპ - ივანე ჯავახიშვილის სახელობის თბილისის სახელმწიფო უნივერსიტეტის 
სტუდენტთა ფინანსური დავალიანების ჩამოწერის შესახებ

„უმაღლესი განათლების შესახებ“ საქართველოს კანონის 22-ე მუხლის პირველი პუნქტის, 
23-ე მუხლის პირველი პუნქტის და 24-ე მუხლის პირველი პუნქტის „ზ“ ქვეპუნქტის, 
საქართველოს განათლებისა და მეცნიერების მინისტრის 2013 წლის 11 სექტემბრის N135/ნ 
ბრძანებით დამტკიცებული სსიპ - ივანე ჯავახიშვილის სახელობის თბილისის 
სახელმწიფო უნივერსიტეტის წესდების მე-14 მუხლის პირველი პუნქტის, ამავე მუხლის 
მე-8 პუნქტის „ე“ და „ვ“ ქვეპუნქტების, ამავე მუხლის მე-9 პუნქტის, მე-15 მუხლის პირველი 
პუნქტის, მე-16 მუხლის პირველი პუნქტის ,,ე’’ და „ნ“ ქვეპუნქტების, 2023 წლის 18 
სექტემბერს საქართველოს განათლებისა და მეცნიერების სამინისტროსთან გაფორმებული 
ურთიერთთანამშრომლობის მემორანდუმის საფუძველზე,
 

ვ ბ რ ძ ა ნ ე ბ:

1. სსიპ - ივანე ჯავახიშვილის სახელობის თბილისის სახელმწიფო უნივერსიტეტის 
სტუდენტის სტატუსშეჩერებულ საქართველოს მოქალაქეობის ან პირადობის 
ნეიტრალური მოწმობის ან/და ნეიტრალური სამგზავრო დოკუმენტის მფლობელ 
ბაკალავრიატის, მაგისტრატურის, დოქტორანტურის, მასწავლებლის მომზადების 
ინტეგრირებული საბაკალავრო-სამაგისტო, დიპლომირებული 
მედიკოსის/სტომატოლოგის პროგრამის იმ სტუდენტებს, რომლებსაც 2023 წლის 1 
აგვისტოს მდგომარეობით შეჩერებული ჰქონდათ სტუდენტის სტატუსი (იმ შემთხვევაში 
თუ სტატუსის შეჩერებიდან გასული არ არის 5 წელი) და ამ ბრძანების ძალაში შესვლის 
მომენტისათვის უნივერსიტეტის წინაშე გააჩნიათ ფინანსური დავალიანება სწავლის 
საფასურის სახით, ჩამოეწეროთ აღნიშნული დავალიანება და მიეცეთ შესაძლებლობა 
კანონმდებლობითა და უნივერისტეტის შიდასამართლებრივი აქტებით დადგენილი 
წესით 2023-2024 სასწავლო წლის შემოდგომის სემეტრიდან გაიარონ ადმინისტრაციული 
და აკადემიური რეგისტრაცია.
2. შესაბამისი სტუდენტების მიერ ამ ბრძანების პირველ პუნქტით 
გათვალისწინებული ადმინისტრაციული და აკადემიური რეგისტრაციის გავლის 



უზრუნველსაყოფად, 2023-2024 სასწავლო წლის შემოდგომის სემესტრის 
ადმინისტრაციული და აკადმიური რეგისტრაციის ვადები განისაზღვროს შემდეგნაირად:
ა) ადმინისტრაციული რეგისტრაცია - 25-29 სექტემბერი;
ბ) აკადემიური რეგისტრაცია - 25-29 სექტემბერი.
3. ბრძანების უნივერსიტეტის ოფიციალურ ვებგვერდზე განთავსება, წინამდებარე 
ბრძანების და შესაბამისი ინფორმაცის სტუდენტებისთვის მიწოდება (ელ. ფოსტით, მოკლე 
ტექსტური შეტყობინებით, სასწავლო პროცესის მართვის ელექტრონული სისტემით) 
დაევალოს უნივერსიტეტის საინფორმაციო ტექნოლოგიების დეპარტამენტს.
4. ბრძანების ყველასათვის ხელმისაწვდომ ადგილზე განთავსება დაევალოს 
უნივერსიტეტის კანცელარიას.
5. წინამდებარე ბრძანება ძალაში შედის გამოცემისთანავე.
6. წინამდებარე ბრძანება შეიძლება გასაჩივრდეს მისი ძალაში შესვლიდან 1 თვის 
ვადაში ქ. თბილისის საქალაქო სასამართლოში, მისამართზე ქ. თბილისის, დავით 
აღმაშენებლის ხეივანი N64.

